ОСНОВНЫЕ ТЕКСТЫ СЛУЖБЫ И ПЕСНОПЕНИЯ ДЛЯ ОБЩЕНАРОДНОГО ПЕНИЯ 

Седмица 4-я по Пасхе, Попразднство Преполовения Пятидесятницы
 Благоверного царевича Дими́трия,
У́гличского и Московского
ВСЕНОЩНОЕ БДЕНИЕ
Блаже́н муж, и́же не и́де на сове́т нечести́вых. Аллилуиа, Аллилуиа, Аллилуиа.

Яко весть Господь путь праведных и путь нечестивых погибнет. 
Аллилуиа (трижды)
Работайте Господеви со страхом и радуйтеся Ему с трепетом. 
Аллилуиа (трижды)
Блажени вси надеющиеся нань. 





Аллилуиа (трижды)
Воскресни, Господи, спаси мя, Боже мой. 



Аллилуиа (трижды)
Господне есть спасение и на людех Твоих благословение Твое. 
Аллилуиа (трижды)
Слава, И ныне: Аллилуиа, Аллилуиа, Аллилуиа. 

Аллилуиа, Аллилуиа, Аллилуиа. Слава Тебе, Боже (трижды)
Го́споди, воззва́х к Тебе́, услы́ши мя./ Услы́ши мя, Го́споди. 

Го́споди, воззва́х к Тебе́, услы́ши мя:/ вонми́ гла́су моле́ния моего́,/ внегда́ воззва́ти ми к Тебе́.// Услы́ши мя, Го́споди.

Да испра́вится моли́тва моя́,/ я́ко кади́ло пред Тобо́ю,/ воздея́ние руку́ мое́ю/ – же́ртва вече́рняя.// Услы́ши мя, Го́споди.

Из глубины́ воззва́х к Тебе́, Го́споди,// Го́споди, услы́ши глас мой.  [Стихиры Преполовения, глас 1]:
Творе́ц все́х и жи́зни Пода́тель, / Отцу́ Боже́ственному Соприсносу́щное Сло́во, / во́лею от Де́вы пло́ть прии́м, / бы́в Челове́к, неизрече́нныя прему́дрости, // я́ко Бла́г все́м источи́ уче́ния.

Да бу́дут у́ши Твои́// вне́млюще гла́су моле́ния моего́.
Пра́зднику преполови́вшуся иуде́йскому Христе́, / во святи́лищи предста́л еси́, зако́ну Влады́ка, / учя́ вла́стию, и кни́жники облича́я, я́коже пи́сано е́сть, / и устраша́я прему́дростию слове́с Твои́х, // и чуде́с показа́ньми.

А́ще беззако́ния на́зриши, Го́споди, Го́споди, кто постои́т?// Я́ко у Тебе́ очище́ние е́сть. 

Пода́тель прему́дрости, и до́брых Излия́тель, / излива́яй Боже́ственныя струи́ от исто́чника приснотеку́щаго, / прииди́те ко Мне́, зове́т, / во́ду жи́зни жа́ждущии почерпи́те, / и ре́ки из чре́ва ва́шего, глаго́лет, // дарова́ний Боже́ственных потеку́т.
Глас 5: И́мене ра́ди Твоего́ потерпе́х Тя, Го́споди, потерпе́ душа́ моя́ в сло́во Твое́,// упова́ душа́ моя́ на Го́спода.

[Стихиры благоверного царевича Димитрия]:
Ца́рствовавшаго на земли́ о́трасль быв, / пострада́л еси́ терпели́вно / и кро́вию свое́ю обагри́л еси́ зе́млю: / тле́ннаго ра́ди и мимотеку́щаго ца́рства / от твои́х раб убие́н быв, / нетле́нное Ца́рство восприя́л еси́ на Небесе́х, / в не́мже, ра́дуяся, предстои́ши Христу́, / вене́ц нося́ от Вседержи́телевы руки́ на версе́ твое́м, всече́стне. / Тем моли́ся, дарова́ти душа́м на́шим / мир и ве́лию ми́лость.
От стра́жи у́тренния до но́щи, от стра́жи у́тренния,// да уповае́т Изра́иль на Го́спода.
Осмоле́тным ю́ностным цве́том украша́емь, / муче́ния ра́ною просвеща́емь, / пресве́тло, прему́дре, сия́еши. / И, вме́сто тле́нных и мимотеку́щих, / нетле́нная и преве́чная восприе́м, / Христу́ предстоя́, моли́ся о нас, прему́дре, / и посеща́й творя́щих ве́рно твою́ светоно́сную па́мять, / дарова́ти нам / мир и ве́лию ми́лость.

Я́ко у Го́спода ми́лость, и мно́гое у Него́ избавле́ние,// и Той изба́вит Изра́иля от всех беззако́ний eго́.
Прииди́те у́бо, моско́встии наро́ди, / страстоте́рпца и му́ченика Дими́трия царе́вича / торжество́ соста́вим, / и, све́тло того́ псалмы́ и пе́сньми ликовству́юще, / пра́зднуем с похвала́ми: / созыва́ет бо нас духо́вне день страда́ния его́ торжествова́ти, / в о́ньже восхо́дит от земли́ к Небе́сным, / и ви́дит, я́же А́нгели ви́дят, / и хвала́ми от А́нгел венча́ется, / и предстои́т престо́лу Христо́ву, / и мо́лит дарова́ти нам / мир и ве́лию ми́лость.
Глас 2: Хвали́те Го́спода вси язы́цы,// похвали́те Его́ вси лю́дие. 
Ки́ими духо́вными похвала́ми / восхва́лим чудотво́рца и му́ченика Дими́трия, / в настоя́щее сие́ торжество́? / В пречестне́м хра́ме сем ве́рою и любо́вию возопие́м пра́зднственная: / ра́дуйся, ве́рных люде́й те́плый засту́пниче, / и земли́ Росси́йския удобре́ние, / и всея́ вселе́нныя наслажде́ние, / его́же венцы́ венча́ет Христо́с Бог наш, / име́яй ве́лию ми́лость.
Я́ко утверди́ся ми́лость Его́ на нас,// и и́стина Госпо́дня пребыва́ет во век.
Ки́ими похва́льными пе́сньми ны́не соста́вим ликова́ние? / В честне́м пра́зднице твоея́ па́мяти, / страстоте́рпче Христо́в Дими́трие, / духо́вно пра́зднующе, мо́лимся: / моли́ во́инству на́шему, победи́тельная на враги́ дарова́ти, / тебе́ бо те́пла моли́твенника ко Влады́це стяжа́хом, / подаю́щему ми́рови ве́лию ми́лость.
Сла́ва Отцу́ и Сы́ну и Свято́му Ду́ху.

[глас 8]:
Кто от земны́х по достоя́нию возмо́жет / твоему́ вели́честву хвалу́ принести́? / Всегда́ бо пита́ешися боговиде́нием Святы́я Тро́ицы, / Боже́ственными заря́ми просвеща́емь, / неизрече́нным светоли́тием осия́емь, / я́сно зри́ши Боже́ственную сла́ву, / и со дерзнове́нием предстоя́ престо́лу всех Царя́ / и ми́лостива Того́ нам сотворя́я, / ве́рою соверша́ющим и све́тло пра́зднующим / день Боже́ственныя твоея́ па́мяти, / сла́вы же и ра́дости, е́йже ты сподо́бился еси́, / и ве́чнаго наслажде́ния, / и нам причасти́тися моли́, / и вселе́нней дарова́ти мир и ве́лию ми́лость.

И ны́не и при́сно и во ве́ки веко́в. Ами́нь.

[Догматик, глас 3]:
Ка́ко не диви́мся, / Богому́жному Рождеству́ Твоему́ Пречестна́я? / Искуше́ния бо му́жескаго не прие́мши Всенепоро́чная, / родила́ еси́ без отца́ Сы́на пло́тию, / пре́жде ве́к от Отца́ рожде́ннаго без ма́тере: / ника́коже претерпе́вшаго измене́ния, / или́ смеше́ния, или́ разделе́ния, / но обою́ существу́ сво́йство це́ло сохра́ншаго. / Те́мже Ма́ти Де́во Влады́чице, / Того́ моли́ спасти́ся душа́м, // правосла́вно Богоро́дицу испове́дающих Тя́.

Све́те Ти́хий святы́я сла́вы Безсме́ртнаго Отца́ Небе́снаго, Свята́го, Блаже́ннаго, Иису́се Христе́! Прише́дше на за́пад со́лнца, ви́девше свет вече́рний, пое́м Отца́, Сы́на и Свята́го Ду́ха, Бо́га. Досто́ин еси́ во вся времена́ пет бы́ти гла́сы преподо́бными, Сы́не Бо́жий, живо́т дая́й; те́мже мир Тя сла́вит.
ПАРЕМИИ царевича Димитрия:
Пророчества Исаии чтение (гл. 43:9–14)   (перевод на русский язык)
Так говорит Господь: пусть все народы соберутся вместе, и объединятся племена. Кто между ними предсказал это? пусть возвестят, что было от начала; пусть представят свидетелей от себя и оправдаются, чтобы можно было услышать и сказать: "правда!" А Мои свидетели, говорит Господь, вы и раб Мой, которого Я избрал, чтобы вы знали и верили Мне, и разумели, что это Я: прежде Меня не было Бога и после Меня не будет. Я, Я Господь, и нет Спасителя кроме Меня. Я предрек и спас, и возвестил; а иного нет у вас, и вы – свидетели Мои, говорит Господь, что Я Бог; от начала дней Я Тот же, и никто не спасет от руки Моей; Я сделаю, и кто отменит это? Так говорит Господь, Искупитель ваш, Святой Израилев.

Премудрости Соломона чтение (гл. 3:1–9):
Души праведных в руке Божией, и мучение не коснется их. В глазах неразумных они казались умершими, и исход их считался погибелью, и отшествие от нас – уничтожением; но они пребывают в мире. Ибо, хотя они в глазах людей и наказываются, но надежда их полна бессмертия. И немного наказанные, они будут много облагодетельствованы, потому что Бог испытал их и нашел их достойными Его. Он испытал их как золото в горниле и принял их как жертву всесовершенную. Во время воздаяния им они воссияют как искры, бегущие по стеблю. Будут судить племена и владычествовать над народами, а над ними будет Господь царствовать вовеки. Надеющиеся на Него познают истину, и верные в любви пребудут у Него; ибо благодать и милость со святыми Его и промышление об избранных Его.

Премудрости Соломона чтение (гл. 4:7–15):
Праведник, если и рановременно умрёт, будет в покое, ибо не в долговечности честная старость и не числом лет измеряется: мудрость есть седина для людей, и беспорочная жизнь – возраст старости. Как благоугодивший Богу, он возлюблен, и, как живший посреди грешников, преставлен, восхищен, чтобы злоба не изменила разума его, или коварство не прельстило души его. Ибо упражнение в нечестии помрачает доброе, и волнение похоти развращает ум незлобивый. Достигнув совершенства в короткое время, он исполнил долгие лета; ибо душа его была угодна Господу, потому и ускорил он из среды нечестия. А люди видели это и не поняли, даже и не подумали о том, что благодать и милость со святыми Его и промышление об избранных Его.
Сподо́би, Го́споди, в ве́чер сей без греха́ сохрани́тися нам. Благослове́н еси́, Го́споди, Бо́же оте́ц на́ших, и хва́льно и просла́влено и́мя Твое́ во ве́ки. Ами́нь.

Бу́ди, Го́споди, ми́лость Твоя́ на нас, я́коже упова́хом на Тя. Благослове́н еси́, Го́споди, научи́ мя оправда́нием Твои́м. Благослове́н еси́, Влады́ко, вразуми́ мя оправда́нием Твои́м. Благослове́н еси́, Святы́й, просвети́ мя оправда́нии Твои́ми.

Го́споди, ми́лость Твоя́ во век, дел руку́ Твое́ю не пре́зри. Тебе́ подоба́ет хвала́, Тебе́ подоба́ет пе́ние, Тебе́ сла́ва подоба́ет. Отцу́ и Сы́ну и Свято́му Ду́ху, ны́не и при́сно и во ве́ки веко́в. Ами́нь.
Стихиры на ЛИТИИ [цар. Димитрия]:
Глас 8: Па́че плотска́го благоро́дия / духо́вное получи́л еси́: / Христу́ бо от младе́нства душе́ю прилепи́вся, / вся́ко наслажде́ние мирско́е, / я́ко не су́щее, оста́вль, / дости́гл еси́ на Небесе́х перворо́дных мно́жество, / иде́же с ни́ми предстои́ши Святе́й Тро́ице, / со А́нгелы веселя́ся, / я́ко му́ченик непобеди́мь, / нетле́нными венцы́ венча́лся еси́ от Бо́га, / Его́же моли́ о нас, еди́наго Человеколю́бца.
Сла́ва, и ныне:    
    [Преполовения Пятидесятницы, глас 1]
Пятдеся́тницы наста́ дне́й преполове́ние, / в не́мже Христо́с обнажи́в малови́дно Боже́ственную си́лу, / разсла́бленнаго стягну́ сло́вом, / того́ от одра́ возста́вив, / и Боголе́пно чудотворя́ в зда́нном те́ле, // челове́ком дарова́ ве́чный живо́т, и ве́лию ми́лость.

СТИХИРЫ на стиховне [Воскресные]:
Глас 3: Твои́м Кресто́м Христе́ Спа́се / сме́рти держа́ва разруши́ся, / и диа́воля пре́лесть упраздни́ся: / ро́д же челове́ческий ве́рою спаса́емый: // пе́снь Тебе́ всегда́ прино́сит.
Госпо́дь воцари́ся, / в ле́поту облече́ся. 

Просвети́шася вся́ческая / Воскресе́нием Твои́м Го́споди, / и ра́й па́ки отве́рзеся: / вся́ же тва́рь восхваля́ющи Тя́, // пе́снь Тебе́ всегда́ прино́сит.

Ибо утверди́ вселе́нную / я́же не подвижи́тся.

Сла́влю Отца́ и Сы́на си́лу, / и Ду́ха Свята́го пою́ вла́сть, / неразде́льное, несозда́нное Божество́, // Тро́ицу Единосу́щную, ца́рствующую в ве́к ве́ка.

До́му Твоему́ подоба́ет святы́ня Господи / в долготу́ дни́й.

Стра́стию Твое́ю Христе́, / омрачи́вый со́лнце, / и све́том Твоего́ Воскресе́ния, / просвети́вый вся́ческая, // приими́ на́шу вече́рнюю пе́снь Человеколю́бче.

Сла́ва Отцу́ и Сы́ну и Свято́му Ду́ху.    [царевича Димитрия, 
глас 6]:
Прииди́те, ве́рнии, во святу́ю це́рковь, / в той бо днесь прино́сится сла́ва на Небеса́ Бо́гу, / и на земли́ пое́тся хвала́ но́вому му́ченику / и страстоте́рпцу царе́вичу Дими́трию: / соверша́ющим бо па́мять его́ / проше́ние во всем исполня́ет, / и от напа́стей и бед избавля́ет, / и от всех зол покрыва́ет, / и спаса́ет всех свои́ми моли́твами. / Подае́т бо Христо́с, моли́тв ра́ди его́, / на враги́ побе́ду, / и мир вселе́нней, / и душа́м на́шим отпуще́ние грехо́в, / и ве́лию ми́лость.

И ны́не и при́сно и во ве́ки веко́в. Ами́нь.    [Преполовения Пятидесятницы, глас 1]:
Во святи́лище прише́л еси́ прему́дросте Бо́жия, / преполовля́ющуся пра́зднику, / учя́ и облича́я непокори́выя иуде́и, фарисе́и и кни́жники, / и вопия́ со дерзнове́нием к ни́м: / жа́ждай да гряде́т ко Мне́, и пие́т во́ду живо́тную. / И не вжа́ждет в ве́к. / Ве́руяй Мое́й бла́гости, / ре́ки потеку́т из чре́ва его́ жи́зни ве́чныя. // О бла́гости и благоутро́бия Твоего́ Христе́ Бо́же на́ш, сла́ва Тебе́.

Ны́не отпуща́еши раба́ Твоего́, Влады́ко,/ по глаго́лу Твоему́, с ми́ром;/ я́ко ви́деста о́чи мои́ спасе́ние Твое́,/ е́же еси́ угото́вал пред лице́м всех люде́й,/ свет во открове́ние язы́ков,// и сла́ву люде́й Твои́х Изра́иля. 
Тропарь царевича Димитрия, глас 4 (дважды):
Ца́рскую диади́му обагри́л еси́ кро́вию твое́ю, / Богому́дре му́чениче, / за ски́птр Крест в руку́ прии́м, / яви́лся еси́ победоно́сец, / и же́ртву непоро́чную Влады́це прине́сл еси́ себе́: / я́ко бо а́гнец незло́бив, от раба́ заколе́н еси́. / И ны́не, ра́дуяся, предстои́ши Святе́й Тро́ице, / моли́ся о держа́ве сро́дников твои́х богоуго́дней бы́ти, / и сыново́м росси́йским спасти́ся.
Тропарь Преполовения, глас 8:
Преполови́вшуся пра́зднику,/ жа́ждущую ду́шу мою́ благоче́стия напо́й вода́ми,/ я́ко всем, Спа́се, возопи́л еси́:/ жа́ждай да гряде́т ко Мне и да пие́т.// Исто́чниче жи́зни на́шея, Христе́ Бо́же, сла́ва Тебе́.
Псало́м 33:

Благословлю́ Го́спода на вся́кое вре́мя,/ вы́ну хвала́ Его́ во усте́х мои́х. / О Го́споде похва́лится душа́ моя́,/ да услы́шат кро́тцыи, и возвеселя́тся. / Возвели́чите Го́спода со мно́ю,/ и вознесе́м И́мя Его́ вку́пе./ Взыска́х Го́спода, и услы́ша мя,/ и от все́х скорбе́й мои́х изба́ви мя./ Приступи́те к Нему́, и просвети́теся,/ и ли́ца ва́ша не постыдя́тся./ Сей ни́щий воззва́, и Госпо́дь услы́ша и,/ и от все́х скорбе́й его́ спасе́ и./ Ополчи́тся а́нгел Госпо́день о́крест боя́щихся Его́,/ и изба́вит их./ Вкуси́те и ви́дите, я́ко благ Госпо́дь:/ блаже́н муж, и́же упова́ет Нань./ Бо́йтеся Го́спода, вси́ святи́и Его́,/ я́ко несть лише́ния боя́щимся Его́./ Бога́тии обнища́ша и взалка́ша:/ взыска́ющии же Го́спода// не лиша́тся вся́каго бла́га.

КОНЕЦ ВЕЧЕРНИ. НАЧАЛО УТРЕНИ

(выключается свет, читается шестопсалмие: 3, 37, 62, 87, 102, 142 псалмы)
Бог Господь, и явися нам, благословен грядый во имя Господне
Тропарь Преполовения, глас 8: Преполови́вшуся пра́зднику… (см. выше)
Тропарь блгв. цар. Димитрия, глас4: Ца́рскую диади́му обагри́л еси́ кро́вию… (см. выше)
…Далее читаются кафизмы…
(по уставу положено читать 2 кафизмы, но в разных храмах в зависимости от традиции, чтение псалтири может быть сокращено до нескольких псалмов или вовсе пропущено)
Велича́ем тя,/ святы́й благоверный царевичу и страстотерпче Димитрие, / и чтим честная страдания твоя, / яже за Христа / претерпел еси.

ПРОКИМЕН, глас 4:  Возвесели́тся пра́ведник о Го́споде и упова́ет на Него́.
       Стих: Услы́ши, Бо́же, глас мой, внегда́ моли́ти ми ся к Тебе́.
ЕВАНГЕЛИЕ от Луки  (гл.21:12–19) - перевод на русский язык
Сказал Господь Своим ученикам: остерегайтесь людей, ибо прежде же всего того возложат на вас руки и будут гнать вас, предавая в синагоги и в темницы, и поведут пред царей и правителей за имя Мое; будет же это вам для свидетельства. Итак положите себе на сердце не обдумывать заранее, что отвечать, ибо Я дам вам уста и премудрость, которой не возмогут противоречить ни противостоять все, противящиеся вам. Преданы также будете и родителями, и братьями, и родственниками, и друзьями, и некоторых из вас умертвят; и будете ненавидимы всеми за имя Мое, но и волос с головы вашей не пропадет, – терпением вашим спасайте души ваши. 
Воскресе́ние Христо́во ви́девше, поклони́мся Святому Господу Иисусу, единому безгрешному. Кресту Твоему покланяемся, Христе, и святое Воскресение Твое пое́м и сла́вим. Ты бо еси Бог наш, ра́зве Тебе ино́го не зна́ем, Имя Твое имену́ем. Приидите, вси ве́рнии, поклони́мся святому Христову Воскресению; се бо прии́де Кресто́м радость всему миру; всегда́ благословя́ще Господа, пое́м Воскресение Его, распятие бо претерпе́в, смертию смерть разруши́.
СЛАВА: Молитвами святаго благовернаго царевича Димитрия, / Ми́лостиве, очи́сти// мно́жество согреше́ний на́ших.
И НЫНЕ: Молитвами Богородицы,/ Милостиве, очисти// множество согрешений наших.
Поми́луй мя, Бо́же,/ по вели́цей ми́лости Твое́й,/ и по мно́жеству щедро́т Твои́х// очи́сти беззако́ние мое́.

Из младе́нства изгна́н быв земна́го ца́рства, Небе́сному Ца́рству от Бо́га сподо́бился еси́. Ны́не же, благода́тный дар от Подвигополо́жника Христа́ соверше́нно восприи́м, неоску́дно источа́еши всем исцеле́ние. Со А́нгелы ликовству́я, Христу́, Дими́трие, моли́ся, я́ко да ми́лостив бу́дет нам в День стра́шнаго Его́ прише́ствия.
…Далее читается праздничный КАНОН…
Во время помазания прихожан елеем читается каноны Преполовения Пятидесятницы и св. блгв. царевича Димитрия, в которых раскрывается смысл и красота празднуемых сегодня Церковью событий.

После 3 песни канона: 

        Кондак Преполове́ния, глaс 4:
Пра́зднику зако́нному преполовля́ющуся,/ всех Тво́рче и Влады́ко,/ к пред-стоя́щим глаго́лал еси́, Христе́ Бо́же:/ прииди́те и почерпи́те во́ду безсме́ртия./ Те́мже Тебе́ припа́даем и ве́рно вопие́м:/ щедро́ты Твоя́ да́руй нам,// Ты бо еси́ Исто́чник жи́зни на́шея.

После 6 песни канона: 

  Кондак царевича Димитрия, глас 8:
Возсия́ днесь в сла́вней па́мяти твое́й ве́рным весе́лие, я́ко бо доброра́сленный грезн, прозя́бл еси́, и Христу́ красе́н плод прине́сл еси́ себе́. Те́мже и по убие́нии твое́м соблюде́ те́ло твое́ нетле́но, страда́льчески обагре́ное кро́вию. Благоро́дне свя́те Дими́трие, соблюда́й оте́чество твое́, и град твой невреди́мь, тому́ бо еси́ утвержде́ние.
После 8 песни канона: 

   Песнь Пресвятой Богородицы:
Величит душа Моя Господа / и возрадовася дух Мой о Бозе Спасе Моем
Честнейшую Херувим / и славнейшую без сравнения Серафим, / 

без истления Бога Слова рождшую, / сущую Богородицу, Тя величаем.
Яко призре на смирение рабы Своея, / се бо, от ныне ублажат Мя вси роди. 

Яко сотвори Мне величие Сильный, и свято имя Его, и милость Его в роды родов боящимся Его.

Сотвори державу мышцею Своею, / расточи гордыя мыслию сердца их. 

Низложи сильныя со престол, и вознесе смиренныя, алчущия исполни благ, и богатящияся отпусти тщи.
Восприят Израиля отрока Своего, / помянути милости, / якоже глагола ко отцем нашим, / Аврааму и семени его даже до века.
После канона:

СТИХИРЫ на хвалитех [царевича Димитрия, глас 4]:
Вся́кое дыха́ние да хва́лит Го́спода.

Хвали́те Го́спода с небе́с,/ хвали́те Его́ в вы́шних.// Тебе́ подоба́ет песнь Бо́гу. 

Хвали́те Его́ вси а́нгели Его́,/ хвали́те Его́ вся си́лы Его́.// Тебе́ подоба́ет песнь Бо́гу.
Хвали́те Его́ во гла́се тру́бнем,/ хвали́те Его́ во псалти́ри и гу́слех.
Дал еси́ зна́мение / Це́ркви Твое́й, Го́споди, / новоявле́ннаго чудотво́рца, благове́рнаго царе́вича Дими́трия, / непови́нно пострада́вшаго, / и кро́вь свою́ , я́ко во́ду пролия́вшаго: / Тебе́ бо, все́ми владу́щаго, возлюби́в чи́стым се́рдцем, / душе́ю сокруше́нною бысть побо́рник ве́ры, / и исто́чник чуде́с, / потопи́ бесо́вская ополче́ния.

Хвали́те Его́ в тимпа́не и ли́це,/ хвали́те Его́ во стру́нах и орга́не.

От ко́рене изра́сл еси́ благочести́ваго, / розга́ благове́рная, Дими́трие, / из младе́нства Крест, я́ко ору́жие, на ра́мо твое́ взем, / ве́ру, я́ко щит, наде́жду, я́ко броня́, / кро́тость и незло́бие, я́ко оско́рд, / побежда́ющия враги́ и бесо́вская ополче́ния, / и тех прило́ги, / сего́ ра́ди, лику́я со А́нгелы, / непреста́нно моли́ о душа́х на́ших.

Хвали́те Его́ в кимва́лех доброгла́сных, хвали́те Его́ в кимва́лех восклица́ния./ Вся́кое дыха́ние да хва́лит Го́спода. 




Я́ко звезда́ пресве́тлая, / просвеща́ющи ду́ши ве́рных / чуде́сными сия́нии, / страстоно́сче Госпо́день, / благове́рный Дими́трие, / мрак страсте́й и боле́зней на́ших отгоня́еши, / здра́вие же всем да́руеши, / любе́зно целу́ющим многострада́льная твоя́ мо́щи, / моли́твенниче о душа́х на́ших.

Слава Отцу и Сыну  Святому Духу.




[Глас 8]:

Прииди́те днесь, собо́ри Росси́йстии, / и ви́дите незло́биваго а́гнца, / закла́ннаго непови́нно, / победоно́сца Дими́трия. / Те́лом у́бо во гро́бе погребе́н бысть, я́ко мертв, / душе́ю же на Небесе́х со А́нгелы и с му́ченики ликовству́ет, я́ко жив, / я́коже свиде́тельствуют и богодарова́нная его́ чудеса́. / Ему́же, пою́ще, возопие́м: / страстоно́сче Христо́в Дими́трие, / смоле́бники прии́м А́нгельския ли́ки и му́ченики, / моли́ся Пресвяте́й Тро́ице, / ве́рно чту́щему тя наро́ду здра́вие дарова́ти, и на враги́ одоле́ние, / и спасти́ ду́ши на́ша.

И ныне и присно и во веки веков. Аминь. 
[Преполовения Пятидесятницы, глас 4]:
Просвети́вшеся бра́тие Воскресе́нием Спа́са Христа́, / и дости́гше преполове́ния пра́здника Влады́чня, / прии́скренно сохрани́м за́поведи Бо́жия, / да досто́йни бу́дем и Вознесе́ние пра́здновати, // и прише́ствие получи́ти Свята́го Ду́ха.
Слава Тебе, показавшему нам свет! – поется великое славословие…

